Nafarroako Parlamentuko Mahaiak, 2014ko ekainaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Asun Fernández de Garaialde y Lazkano andreak aurkeztutako galdera, Osasunbidea-Nafarroako Osasun Zerbitzuak amiantoaren eraginpean egondako langileen osasuna zaintzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko ekainaren 9an

Lehendakaria: Alberto Catalán Higueras

GALDERAREN TESTUA

Aralar-Nafarroa Bai parlamentu-taldeko foru parlamentari Asun Fernández de Garaialde y Lazkanok, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuko Osasun Departamentuari, idatziz erantzun diezaion: 

 1.- Nafarroako Gobernuak nola bermatzen du amiantoaren eraginpean egondako langile erretirodunen nahiz jardunean egonik amiantoaren eraginpean daudenen osasuna zaintzea Osasunbidea-Nafarroako Osasun Zerbitzuaren bidez? Zertan da Gizarte Segurantzako Institutu Nazionalaren eta Nafarroako Foru Komunitatearen arteko lankidetza hitzarmena, lanean amiantoa erabiltzetik heldu diren patologiek ukitutako langileei dagokienez baterako jarduketak egiteari buruzkoa?

2.- Azken 10 urteotan, zenbat langileri egin zaio erretiroa hartu osteko osasun-zaintza? Eta lehenago amiantoaren eraginpean egon eta orain jardunean dagoen zenbati? 

3.- Ukitutako zenbat pertsonari onartu zaio lanbide-gaixotasun gisa?

Iruñean, 2014ko ekainaren 5ean

Foru parlamentaria: Asun Fernández de Garaialde

